'N BLIK OP 30 JAAR

In 1979 identiﬁ seer leiers ﬁgure in die landboubedryf van die land die behoefte aan 'n eie Suidwes-Kooperasie. Na verskeie onderhandelinge met Boeremakelaars (Koöperatief) Beperk (BKB) het Agra (Koöperatief) Beperk op 1 Julie 1980 tot stand gekom met die oorname van BKB se belange in Namibië.

Reeds toe was die eerste uitdagings daar – om die personeel wat by BKB gewerk het die versekering te gee dat Agra ook vir hul dieselfde sou bied en sodoende die bestaande werksmag oor te neem. Die enigste kapitaal waaroor Agra op daardie stadium beskik het was die ledegeld van die eerste 80 lede, wat die stigtingsvergadering in 1979 bygewoon het. Finansiering moes dus verkry word vanaf die Landbank. Die eerste jare het ook die ontwikkeling van infrastruktuur by die 29 takke landswyd behels, meeste takke is opgradeer en die hoofsentrums is gerekenariseer. 

Aan die begin het Agra 'n meule in Otavi gehad, twee voervermengingsaanlegte, (Omru Voere in Omaruru en Otavi Voere in Otavi). Daar was 'n suikerverpakkingsaanleg ook in Otavi. In Windhoek is rys en pasta verpak, eiendomme verkoop onder die naam "Agra Eiendomme", as versekeringsagent diens gelewer onder "Agra Versekering". Agra was ook die grootste verspreider van draad en omheiningsmateriaal in die land, het 'n suikerverpakkingen verspreidingbedryf in Keetmanshoop gehad en was in besit van 'n vliegtuig. 

Bogenoemde was egter nie Agra se hoofbesigheid nie. Agra se missie was: "Om die vennoot vir elke boer in Namibië te wees deur 'n gerespekteerde en dinamiese organisasie met 'n gesonde kapitaalstruktuur, te bedryf." Die fokus om ons missie te bereik was totaal afgewend deur al die gediversiﬁ seerde bedrywe wat min tyd gelaat het om te konsentreer op diens aan die byna 30 takke landswyd wat diens gelewer het in handel sowel as lewende hawe en moes dus weer in lyn geplaas word met ons kernbesigheid nl. voorsiening van goedere en dienste aan ons landbougemeenskap en ons lede.

Die rasionalisasie van nie-winsgewende bedrywe en bedrywe wat nie in lyn was met ons kernbesigheid was deel van die groeipyne en het Agra se prestasie op verskeie wyses beinvloed.

In die eerste tien jaar groei Agra se totale netto-omset van R81 miljoen in die eerste jaar tot R355 miljoen in die 89/90 ﬁ nansiële jaar. 

In hierdie tyd het die onsekerheid in die boeregemeenskap rakende toekomstige regeringsbeleide vir landbou ook 'n skerp daling in inkomste vir Agra tot gevolg gehad. 

Ander hoogtepunte in die eerste 15 jaar sluit onder andere in: 

· Die opening van die eerste winkel in Windhoek onder die naam Agra; 

· Die omskakeling van takke na 'n self-helpsisteem; 

· Agra begin betrokke raak by landbouskoue; • Karakoelpelse word plaaslik gesorteer by die pelssentrum in Windhoek; 

· Karakoelwol word in Namibië gekoop en verkoop; 

· Die eerste elektroniese massaskaal word in Gobabis geinstalleer; 

· Baie kapitale beleggings word gedoen soos onder andere 'n nuwe gebou vir die Gobabis tak en verbeteringe by die Grootfontein tak; 

· In 1999 word die huidige embleem ontwerp om die moderne en diverse kultuur van Agra uit te beeld asook groei, landbouverbondenheid, oop arms om kliënte te verwelkom en volhoubare bestaan. Dit is ook die eerste keer dat ons slagspreuk "Diens, verskeidendheid, landswyd" gebruik word. 

Faktore wat landbouproduksie beinvloed het deurgaans 'n invloed op Agra se besigheid gehad. Agra moes saam met boere uitdagings soos die effek van onafhanklikwording, regeringsbeleide; droogtes, bemarkingsprobleme, insetkostes en produktepryse ervaar. Intern het ook die rekenaarsisteme, voorraadverliese, personeelvaardighede-en dissipline; kompetisie in die mark en debiteure hul eie uitdagings ingehou.

Tog is ons dankbaar om te kan sien: die geheelbeeld toon groei en verbetering. In 2007 oorskry die omset vir die eerste keer die N$ 1biljoenperk. Agra spog vandag met uitgebreide infrastuktuur in gevestigde en verfynde bemarkings-en menslike hulpbronafdelings. Die wins wat ons maak stel ons in staat om terug te ploeg in die land en sy mense. Enkele bewyse daarvan is:

· die Auas Valley Inkoopsentrum wat geskep is teen 'n koste van N$ 20 miljoen; 

· 'n vyfster diensstasie onder die bestuur van Agra personeel in Ondangwa nl. Ondjamba Diensstasie en nou ook die B1 diensstasie in Keetmanshoop; 

· die moderne Agra/Bank Windhoek veeldoelige sentrum en veilingsfasiliteit in Windhoek; 

· verbeterde handelsfasiliteite in Otjiwarongo en Mariental; 

· uitgebreide diens aan die boeregemeenskap wat insluit die Agra Professionele Dienste Afdeling en e-Auctions, Agra se internet veilingsfasiliteit 

